
1604 [April 3 . / ] März 24 . A

SCHREIBEN VON BÜRGERMEISTER UND RAT VON ZÜRICH AN AMMANN UND
RAT VON STADT UND AMT ZUG

”Unns kompt glaublich für , wie das Jr als auch etliche anndere [ der

VII mit Mailand/Spanien verbündeten kath . Orte - IX ausg . GL und SO]

ort üwer unnd unnsere lieben Eidtgnossen nechst vergangner tagen , uff

anhalten der Kü . Mt . zu Hispanien [ Philipp III . ] Ambassadors [ von Mai¬

land/Spanien bei den kath . Orten , Alfonso I Casati ] , den pass durch

üwer Landt für acht oder Zechenthusent man Hispanischen Kriegs Volcks

bewilliget habint . Wellich Volck nit Rottenwyss , wie die Jar her etwan

beschechen , sonders Jnn zimlicher anzal von 2 bis Jnn 300 man zuomal

synen durchzug nemmen solle unnd werde . Wann dann derglychen durchzüg

Jnn söllicher anzal unnd Vile , bishar Jnn einer Eidtgnoschafft unnse-

rem geliebten Vatterlandt dergstalt nit brüchig gwessen . Und ein sol-

liches nit wenig bedenckens uff Jm tragen wurde . Unns auch weder von
üch noch annderen Orten . Zwahren mit unnserem verwunderen desshalber

einicher bericht zuokhommen . Wir also nit gruntlich wüssen mögend , ob

dem also , und wie es darmit gestaltet . Unnd ob ein söllicher durchzug

unnseren boden auch berüren möchte . So habent wir us guotem Eidtgnös-

sischen Verthruwen , nit unnderlassen khönnen , unns dessen so unns dis

an üch begerten unnd bewilligten passes halber fürkhommen zuoversten-

digen . Mit fründtlichem Eidtgnössischen bitten unnd begehren . Jr wöl-

lind unns by Zeigern unnserem Loüffersbotten bericht zuokhommen las¬

sen . Was an üch dis Volcks passes halber gelanget , ob , wie und Jnn was

anzal unnd mit was Ordnung Jr Jnen den pass bewilliget , wohin sy zezü-

chen gesinnet . Unnd wessen man sich Jrethalber zuversehen habe . Damit

wir unns desto fürer auch darnach Jnn gebür zuverhalten wüssint . Als

wir dann darfür haltend , weder Jr noch anndere unnsere lieben Eidt¬

gnossen , werdind dergstalt nützit vergünstiget haben , oder zuobewilli¬

gen gesinnet syn . Dardurch einer Eidtgnoschafft sambt old sonnders

gfahr oder Unsicherheit ufwachsen möchte , sonders Jr Jnn söllichen fä-

len allwegen die nachvolg fürsichtigklich zuobedencken wol wüssen . Wie

wir dann unnserstheils Jederzyt getrüwlich zethun bedacht sind . Unnd

unns gmeiner Eidtgnoschafft Wolstandt unnd Versicherung ernstlich auch



angelegen syn lassen werdent . ”

"ßeJAl̂ t die. bewltligung eJLne4 pcu-se* Ja.  Könlgkl . Mit. zuo Hlipanlen . Ao 1604

1) Diese Dorsualnotlz stammt nicht vom damaligen Stadtschreiber Konrad XII.
Zurlauben , viel eher könnte sie nachträglich , d . h . nach 1629 , durch
Stadt - und Amtsrat Beat II . Zurlauben hinzugesetzt worden sein.

- Blatt 264 r leerOriginal , mit Siegel AH 95 , 263 - 264

